
KE ARAH MELAHIRKAN MUKMIN PROFESIONAL
Oleh : Ustaz Ahmad Fadhli bin Shaari,

Ketua Jabatan Dakwah Wal Qiadah, 

Kolej Islam Antarabangsa Sultan Ismail Petra (KIAS), Nilam Puri.

Muqaddimah

Kata nama mukmin itu sendiri sebenarnya adalah profesional. Sangat mustahil seorang mukmin yang beriman kepada Allah dan segala rukun iman yang diwajibkan tetapi tidak profesional. Ungkapan mukmin profesional itu sendiri pun sebenarnya adalah satu perkara yang baru, namun ia sebenarnya sudah lama wujud bersama-sama dengan istilah ‘mukmin’ itu sendiri. Lantaran gelombang massa yang seolah-olah menafikan atau sekurang-kurangnya mengasingkan sikap profesional dari seorang mukmin, maka istilah ini wujud dan dipopularkan.
Matlamat Kehidupan dan Kerjaya

Seorang mukmin tentunya memahami bahawa hidupnya tidak lain dan tidak bukan hanyalah untuk beribadat kepadaNya. Ini sesuai dengan firman Allah SWT : 

وَمَا خَلَقْتُ الْجِنَّ وَالْإِنْسَ إِلَّا لِيَعْبُدُونِ
Yang bermaksud : “Dan Aku tidak menciptakan jin dan manusia melainkan supaya mereka mengabdi kepada-Ku.” (Surah al-Dzariyat, ayat 56)
Berdasarkan kepada ayat di atas, satu rangka pemahaman sepatutnya terbentuk di dalam benak setiap mukmin bahawa hidup ini adalah untuk beribadah kepada Allah SWT. Ibadat yang tertera di dalam ayat di atas sebagai matlamat hidup mempunyai makna yang sangat luas, iaitu segala bentuk kegiatan atau aktiviti harian asalkan mengharap kasih sayang dan keredhaan Allah, samaada dalam bentuk ucapan atau perbuatan atau niat. Inilah yang dimaksudkan dengan Ibadat Umum. Ibadat sebagai tujuan hidup tidak hanya terbatas kepada ibadat-ibadat khusus seperti solat, puasa, haji, umrah, tilawah al-Qur’an sahaja. Walaupun tidak dinafikan bahawa ibadat khusus adalah bahagian yang paling penting di dalam ibadat umum. Oleh itu, para doktor dan jururawat yang dengan sabar merawat pesakit, para suami bekerja keras mencari rezeki untuk menyara keluarga, para pemimpin yang terpaksa mengurangi rehat dan mengorbankan banyak masa untuk memikirkan kesejahteraan rakyat, para guru yang mendidik anak bangsa dengan penuh dedikasi dan lain-lain adalah juga beribadat jika tugas tugas tersebut mereka lakukan dengan niat yang betul dan mengikuti lunas lunas agama.

Apabila ibadat telah meliputi semua aspek kehidupan, maka sudah semestinya di dalam kerjaya juga perlulah mempunyai matlamat ibadah. Sekiranya ibadah hanya difahami di dalam bentuk yang ritual, sudah tentu ruang lingkup ibadah menjadi sempit dan sukar direalisasikan di dalam kehidupan keseluruhannya.
Bagaimana Menjadikan Ibadah Sebagai Matlamat Di Dalam Kerjaya?

Oleh kerana seorang mukmin yang profesional hanya bermatlamatkan ibadah, kerjayanya juga perlulah dimantapkan selaras dengan tuntutan ibadah. Beberapa kayu ukur boleh dijadikan asas di dalam menilai kerjaya samada bermatlamatkan ibadah atau tidak. Ia boleh dilihat melalui rajah berikut : 




· Niat yang baik : Seorang mukmin yang profesional akan memulakan kerjayanya dengan niat yang baik. Jika di dalam ibadah, niat menjadi pengukur penting untuk diterima amalan oleh Allah SWT. Malah, setiap amal diganjari mengikut niat masing-masing. Jika di dalam kerjaya, niat yang baik ertinya meletakkan matlamat dan sebab kerjaya diceburi bukanlah bermatlamatkan perkara yang tidak baik. Ia sebenarnya sudah merupakan separuh dari kejayaan kerjaya itu sendiri.
· Kerja yang halal : Halal adalah satu tanda aras yang penting bagi seorang mukmin memilih kerjaya. Ini kerana, niat yang baik tanpa pelaksanaan hanya akan menjadi teori sahaja tanpa sebarang langkah gerak kerja. Niat yang baik untuk melakukan kebaikan bukanlah satu alasan untuk mewajarkan kerja yang tidak baik. Seorang mukmin profesional akan meyakini bahawa persoalan halal akan menjadi subje penting di dalam perbicaraan mahkamah Allah SWT nanti.
· Tiada unsur maksiat : Kerjaya seorang mukmin yang profesional juga harus bersih dari sebarang unsur-unsur yang tidak halal. Unsur-unsur ini boleh menyerap masuk di dalam kerjaya seseorang sekiranya tidak dikawal dengan baik. Ia mungkin terjadi melalui pergaulan, gerak kerja, tuntutan bayaran dan sebagainya. Setiap mukmin perlulah menyedari bahawa setiap upah yang diterima perlulah berasaskan kepada kerja yang dilakukan. Kadang-kadang berlaku pekerja yang cuba mencari sumber pendapatan sampingan dengan mengambil kesempatan daripada amanah yang dipikul. Sekiranya ia berlaku dengan tidak mengikut peraturan yang sebenar, ia dianggap sebagai sumber yang tidak halal. 
· Komitmen : Di dalam Islam, seorang pekerja yang beriman ialah yang melakukan kerja dengan penuh komitmen. Bahkan ia disebut di dalam hadis-hadis yang begitu banyak yang menggalakkan keperluan komitmen di dalam pekerjaan. Oleh yang demikian, bukanlah seorang mukmin yang melakukan kerja sambil lewa atau yang menjalankan perniagaan. Seorang mukmin juga ialah seorang yang pro-aktif dan sentiasa cuba mempelajari perkara yang baru untuk memantapkan kerjayanya. 
	
	Malas
	Rajin

	Bodoh
	Teruk
	Ada peningkatan

	Pandai
	Tidak cemerlang
	CEMERLANG


· Tidak Lalai : Kerjaya yang cemerlang seorang mukmin yang profesional tidak yang melalaikannya dari melakukan tuntutan fardhu ain dan fardhu kifayah ke atasnya. Sekiranya kerjaya ini menyibukkannya sehingga tidak berkesempatan melakukan kerfardhuan yang wajib ke atasnya, hendaklah dia bermuhasabah semula dan melakukan post mortem agar kerjaya yang dimilikinya ini tidak menjadi sebab kemurkaan Allah SWT.
Selain dari ciri-ciri yang disenaraikan di atas, tidak dinafikan masih lagi ada ciri-ciri lain bagi menentukan kerjaya yang dimiliki menjadi ibadah atau tidak. Bagaimanapun, ciri-ciri asas kepada sebuah kerjaya yang diberkati Allah SWT tidak lari dari apa yang telah disenaraikan di atas. Semoga kerjaya yang kita dokongi hari ini mendapat keredhaan dari Allah SWT.
CIRI-CIRI KERJAYA SEORANG MUKMIN PROFESIONAL





Kerja yang halal





Niat yang baik





Tiada unsur maksiat





Komitmen





Tidak lalai








PAGE  
1

